
I. РЕФЕРАТ, ТҮЛХҮҮР ҮГ 
 

Мэргэжлийн ёс зүй бол эмчийн ёс зүй, багшийн ёс зүй, инженерийн ёс зүй, 

судлаачийн ёс зүй гэх мэт ажил мэргэжилтэй холбоотой ёс суртахууны асуудлыг 

судалдаг салбар юм. Тухайлбал, энэхүү төслийн нэгэн чухал хэсэг нь багш 

мэргэжлийн ёс зүйн асуудлыг тусгайлан судалсан болно.  

 Мэргэжлийн ёс зүй нь хувь хүний ухамсар, үнэлэмж төдийгүй, мэргэжлийн 

нэр хүнд, мэргэжлийн үүрэг хариуцлагыг нэгтгэдгээрээ ёс суртахууны хувьд илүү 

өндөр шалгуурыг шаардаж байдаг. Өөрөөр хэлбэл, мэргэжлийн ёс зүй бол ёс 

суртахууны шаардлага, үйл ажиллагааны зарчим, хэм хэмжээний цогц. Энэ нь нэг 

талаас нийгмийн шаардлага, нөгөө талаас үүрэг гүйцэтгэж буй мэргэжилтний сайн 

дураараа хүлээсэн ёс суртахууны үүрэг юм. Мэргэжлийн ёс зүй нь судалгааны нэгэн 

бие даасан чиглэл болсон нь ХХ зууны үе юм.  

Тухайн хүн өндөр мэдлэг чадвартай болохоос гадна мэргэжлийн ёс 

суртахууны хувьд хүмүүжиж төлөвших явдал чухал юм. Энэ байдлыг бодолцож, 

багш мэргэжлийн хөтөлбөрөөр суралцдаг оюутнуудад “Багш мэргэжлийн ёс зүй” 

хичээлийн хөтөлбөрийг МУИС-ийн хөтөлбөрийн шинэчлэлийн хүрээнд 2023 оны 5 

дугаар сард батлуулан 2024-2025 оны хичээлийн жилээс заахаар болов. Хувь хүний 

ёс суртахууны төлөвшил хүмүүжил нь улс орны нийгмийн дэвшил хөгжлийг 

тодорхойлогч нэг нөхцөл болдгийг үндэслэж, энэхүү хичээлийн хөтөлбөрийг суурь 

судалгааны төслийн хүрээнд цуглуулсан материал дээр тулгуурлан боловсруулсан 

болно. Түүнчлэн МУИС-ийн бакалаврын оюутнуудын сонгон судалдаг “Ёс зүйн 

удиртгал”, ахисан түвшний ажил мэргэжил судлалын оюутнуудын судалдаг “Зөвлөх 

мэргэжлийн ёс зүй” хичээлд энэхүү төслийн үр дүнд хэвлэгдсэн бүтээлүүд хичээлд 

ашиглах нэгэн чухал үр дүн болов.  

Хөгжингүй болон хөгжиж байгаа улс орнуудын боловсролын бодлогод хүний 

хөгжлийн асуудал, ялангуяа хүний хөгжилд ёс суртахууны асуудал, мэргэжлийн ёс 

зүйн асуудал чухал байр суурь эзэлдэг. Ямар ч мэргэжилтэн сургуулиа төгсөөд 

нийгэм, хамт олны дунд ажиллаж амьдардаг. Тэд хүмүүсийн дунд амьдарч, 

ажиллаж, бүтээж буй хөдөлмөр нь өөрийнхөө төдийгүй бусад хүний сайн сайхны 

төлөө, нийгмийн сайн сайхны төлөө байх ёстойг ухаарах, үйл ажиллагаандаа 

хэрэгжүүлэхийн учир утга, ач тусыг тооцоолон гүйцэтгэв. 

Манай улсын хувьд мэргэжлийн ёс зүйн мэдлэг, чадвар олгох, хандлагыг 

төлөвшүүлэх явдал чухал болоод байна. Бид энэхүү суурь судалгааны ажлын 

хүрээнд мэргэжлийн ёс зүйн асуудлыг судалж, тэр дундаа багш мэргэжлийн ёс зүйг 

сонгон, онолын болон практикийн талаас шинжилж, эрдэм шинжилгээний бүтээл 

туурвих ажлыг хийж гүйцэтгэлээ. Тухайлбал, Ч.Баярчимэг, М.Золзаяа, Д.Оюунгэрэл 

нар “Багш мэргэжлийн ёс зүй: Асуудал, хандлага” 10 хх бүхий нэгэн сэдэвт бүтээл, 

Ч.Баярчимэг “Мэргэжлийн ёс зүйн төлөвшил, хандлага” 12.5хх бүтээл, Ч.Баярчимэг, 

Д.Оюунгэрэл нар бичиж, М.Золзаяа редакторлан “Мэргэжлийн ёс зүйн түлхүүр нэр 

томьёоны товч тайлбар толь” зэргийг олон нийтийн хүртээл болгов. 

Суурь судалгааны хүрээнд “Айсуй хүн: Даян дэлхийн шилжилт дэх ёс зүйн 

сорилтууд” /2022/ эрдэм шинжилгээний хурлыг улсын хэмжээнд МУИС дээр зохион 

байгуулав. Тус хурал нь 4 дэд салбар хуралдааны хүрээнд 8 байгууллагын 23 

судлаач 14 илтгэлийг ганцаарчлан болон хамтран хэлэлцүүлэв. Мөн эрдэм 

шинжилгээний дотоодын болон гадаадын 13 хуралд илтгэл хэлэлцүүлж, 4 өгүүллийг 

мэргэжлийн сэтгүүлд хэвлүүллээ.  

Төслийн үр дүнгээс сурталчлах ажлыг төслийн багийн гишүүд гүйцэтгэсэн 

болно. Тухайлбал, төслийн судлаач М.Золзаяа мэргэжлийн ёс зүй, ажлын байрны 

ёс зүйн тухай мэдлэг, ойлголтыг лекцээр дамжуулан нийт 550 орчим хүнд хүргэжээ. 

Төслийн удирдагч Д.Оюунгэрэл багш мэргэжлийн ёс зүйн чиглэлээр ЮНЕСКО-той 

хамтран ёс зүйн багш нарт 3 удаагийн сургалт, мөн байгууллага хамт олонд ажлын 

байрны ёс зүй, төрийн албан хаагчийн ёс зүйн талаар сургалт хийв.  

МУИС-ийн ШУС-ийн ХУС-ын Эрдмийн зөвлөлийн 2024 оны 2 дугаар сарын 

20-ны өдрийн хурлаар “Мэргэжлийн ёс зүйн тулгамдсан асуудал” төслийн үр дүнд 

гүйцэтгэсэн ажлуудыг танилцуулж, зөвлөлийн гишүүдийн 100 хувийн саналаар тус 

төслийг амжилттай хэрэгжүүлсэн хэмээн санал нэгтэй дэмжсэн болно.  

Түлхүүр үг. Ёс зүй, ёс суртахуун, ёс зүйн зарчим, хэм хэмжээ, үүрэг хариуцлага, 

нэр хүнд, чадвар, харилцааны ёс зүй.  

II. УДИРТГАЛ 

XXI зуун бол боловсролын зуун. Боловсрол бол хүний амьдарч аж төрөх 

арга хэрэгсэл, хүний эдлэх ёстой эрх тул хүн бүр түүний бүх боломжийг тэгш 

хэрэглэж, үр ашгийг шударгаар хүртэх нь чухал юм. Энэ дан ганц мэргэжлийн 

мэдлэг чадварыг эзэмших төдийгүй мөн ёс зүйн мэдлэг, чадвар, хандлагын тухай 

цогц асуудал билээ. 

Аливаа нийгэм хөгжих үү, эс хөгжих үү гэдэг нь мэргэжилтний мэдлэг 

чадвар, мэргэжлийн ёс зүйн төлөвшлөөс хамаарна. Тухайлбал, багш мэргэжлийн 

нэр хүнд өндөр, үлгэр дуурайл сайн байх нь боловсролын салбарын хөгжлийн 

нэг гол нөхцөл төдийгүй нийт нийгмийн харилцааг зохицуулагч, чиглүүлэгч нэг 

арга хэрэгсэл билээ. Өнөөгийн монгол хүний хөгжил, нийгмийн харилцааг 

боловсронгуй болгоход мэргэжлийн ёс зүйн мэдлэг чадвар, мөн үлгэр дуурайл 

чухал үүрэгтэй. Учир нь ёс зүйн боловсрол нь хувь хүний хөгжилд, түүний мэдлэг, 

чадвар, хандлага, төлөвшилд шийдвэрлэх ач холбогдолтой. Тухайлбал, бид 

энэхүү төслийн хүрээнд багш мэргэжлийн ёс зүйн асуудлыг тусгайлан судалсан 

нь санамсаргүй хэрэг биш гэдгийг 2022 оныг БШУЯ-аас салбарын ёс зүйн жил 

болгон зарласан явдал нотлон харуулсан юм. Сүүлийн жилүүдэд багшийн ёс 

зүйн асуудал нийгэмд багагүй шуугиан дэгдээж, эцэг эх, багш сурагчдыг төдийгүй 

нийт нийгмийг бухимдуулах явдал тохиолдох боллоо. Энэ нь манай улсын 

боловсролын шинэчлэлийн үйл явцад багшийн ёс зүйн асуудлыг судалж, 

таниулах хэрэгцээ шаардлага өсөн нэмэгдэж байгааг харуулж байна.  

Манай улсад социологийн болон боловсрол судлал, ёс зүйн судалгааны 

өгүүлэл, илтгэлүүдэд багш мэргэжлийн нийгмийн байр суурь, нэр хүндийн 

талаарх практик асуудлуудыг нэлээд авч үзсэн байна. Тухайлбал, зарим бүтээлд 

нийгэмд багшийн нэр хүндийг унагаж буй үйл явдлын жишээ, тоо баримтыг 

дурдаж, хэрхэн шийдвэл зохистой болох талаар санал, дүгнэлтийг дэвшүүлжээ. 

Олон улсын түвшинд багш мэргэжлийн нэр хүндийн тухай судалгааны аргачлалд 

олон нийтийн үнэлгээ, суралцагчид, эцэг эхийн эсвэл тухайн мэргэжилтний 

бүлгийн үнэлгээг тус тусад нь авч үзээд харьцуулах хандлага голложээ.  

Бид багш мэргэжлийн ёс зүйн өнөөгийн байдлын талаар 1493 багшаас 

социологийн судалгаа авч, түүнд тулгуурлан нэгэн сэдэвт бүтээл туурвисан нь 

хүч хөдөлмөр зарсан, хэрэглээний хувьд судлаач, олон нийт, оюутан суралцагч 

хэн бүхэнд тодорхой ойлголт өгөх бүтээл болсноороо ач холбогдолтой. Мөн 



- 11 - 
 

түүнчлэн мэргэжлийн ёс зүйн онолын болоод гадаад дотоодын туршлагыг 

харьцуулан судалсан “Мэргэжлийн ёс зүйн төлөвшил, хандлага” бүтээлийг тус 

төслийн хүрээнд эрхлэн гаргасан нь манай судалгааны нэгэн чухал үр дүн 

болсон. Тус бүтээл нь мэргэжлийн ёс зүйн тодорхой чиглэлүүдийг тайлбарласан 

нь сургалт судалгааны шинэлэг, ач холбогдолтой юм.    

 Төслийн багаас мэргэжлийн ёс зүйн нэр томьёоны товч тайлбар толийг 

хэвлүүлж байгаа нь мэргэжлийн хийгээд хэрэглээний ёс зүйн салбарын нэр 

томьёо судлалд чухал ач холбогдолтой болж байна. 

III. СУДАЛГААНЫ ҮНДЭСЛЭЛ 
Ёс зүй нь норматив, мета, хэрэглээний ба мэргэжлийн гэсэн гурван 

чиглэлээр хөгжиж ирэв. Аль ч чиглэл нь чухал бөгөөд хувь хүний болон нийгмийн 

хөгжлийг тодорхойлох чухал хүчин зүйл байсаар ирсэн, байсаар байна, байсаар 

байх болно.  

Мэргэжлийн ёс зүйн мэдлэг, чадварыг нэмэгдүүлэх, хандлагыг 

төлөвшүүлэх асуудал аливаа улс орны хөгжлийн чухал асуудал мөн. Учир нь 

мэргэжлийн ёс зүйн зөрчил даамжирвал салбарыг бүхэлд нь ганхуулдаг. Өнөө 

үед манай улсад мэргэжлийн мэдлэг чадварын дутагдал их байна уу, 

мэргэжлийн ёс зүйн зөрчил дутагдал их байна уу хэмээн асуувал ёс зүйн зөрчил 

их буй нь олон зүйлээс харагдаж байна.  Тиймээс бид энэхүү сэдвийг сонгож 

авсан бөгөөд бүгдийг биш ч тодорхой нэг асуудлыг ул суурьтой судлахыг зорьсон 

билээ. Багш мэргэжлийн ёс зүйн тулгамдсан асуудлыг социологийн судалгаанд 

тулгуурлан илрүүлж, судалгааны үр дүнг онолын үүднээс тайлбарлах, улмаар 

судлаач, олон нийт оюутан сурагчдад гарын авлага болох бүтээл туурвих нь нэн 

чухал хэрэгцээт ажил болох юм.  

IV. СУДАЛГААНЫ ЗОРИЛГО, ЗОРИЛТ 
Мэргэжлийн ёс зүйн тэр дундаа багш мэргэжлийн ёс зүйн төлөвшил, 

өөрчлөлт, нөлөөлж буй гадаад, дотоод хүчин зүйлс, тулгамдсан асуудал, 

цаашдын хандлагыг тайлбарлаж, шаардлагатай шинжлэх ухааны үндэстэй 

бүтээл туурвихад оршино. Зорилгодоо хүрэхийн тулд дараах зорилтуудыг 

дэвшүүлсэн болно. Үүнд:  

1. Бид энэхүү судалгааны ажилдаа багшийн ёс зүйн асуудлыг онцолж, 

социологийн судалгаанд үндэслэн өнөөгийн монголын багшийн 

харилцааны ёс зүй, соёл, багшийн нийгмийн дүр төрх, багш мэргэжлийн 

нэр хүнд, үүрэг хариуцлагыг судалж, тулгамдсан ямар асуудал буйг 

тодруулах, нэг сэдэвт бүтээл хэвлүүлэх,  

2. Мэргэжлийн ёс зүйн төлөвшил, хандлагыг мэргэжлийн ёс зүйн 

судалгааны тойм болон мэргэжлийн ёс зүйн зарим чиглэлийн онол, 

практикийн мэдлэг дээр үндэслэн тайлбарласан бүтээл хэвлүүлэх,  

3. Мэргэжлийн ёс зүйн талаар судалгаа явуулдаг, мөн суралцагч нарт 

тулгамдсан нэг асуудал бол нэр томьёог тайлбарласан бүтээл хомс 

байдаг явдал. Тиймээс бид суурь судалгааны хүрээнд мэргэжлийн ёс 

зүйн нэр томьёоны тайлбар толь бичих  

4. Мэргэжлийн ёс зүйн өгүүлэл хэвлүүлэх, илтгэл хэлэлцүүлэх, сурталчлах 

зэрэг болно.  

 
V. СУДАЛГААНЫ АРГА, АРГА ЗҮЙ 

Шинжлэх ухааны судалгаанд өргөн хэрэглэгддэг ерөнхий болон 

социологийн судалгааны аргыг ашигласан болно.  

Тус төслийн судалгааны ажилд ашигласан ёс зүйн судалгааны арга зүйн 
заримаас дурдвал:   

- Ёс суртахууны сонголтын нийгмийн нөхцөл байдлыг шинжлэх 

- Хэсэгчилсэн тохиолдол шинжлэх  

- Танин илрүүлэх үе шатны ажиглалт хийх 

- Мэргэжлийн онцлог, хандлагын хамаарлыг шинжлэх зэрэг арга голлох 

үүрэгтэй байв.  

Социологийн судалгааны арга: анкет, чанарын судалгааны ярилцлагын арга 

байв. 

 Тоон судалгааны арга зүй: Анкетийн арга, судалгааны тоон мэдээлэлд 

шинжилгээ хийх аргыг ашиглаж, дүгнэлт хийсэн. Эксперт болон 

мэргэжилтнүүдээс анкетийн аргаар мэдээлэл цуглуулсан. Асуулгыг 

боловсруулахад хамаарагч, үл хамаарах, дэмжигч, дамжуулагч хувьсагчуудыг 

тооцож, судалгаанд тоон төлөөлөл (representativity), мэдээллийн үнэн 

магадлалын байдал (validity), мэдээллийн найдвартай чанар (reliability) гэсэн 

гурван шалгуурыг хангаж ажиллав. Анкет нь нийт 56 асуулттай байв.  

Чанарын судалгааны арга зүй: Ярилцлагын болон баримт бичгийн 

шинжилгээний аргыг “Багш мэргэжлийн ёс зүй: Асуудал, хандлага” нэгэн сэдэвт 

бүтээлд судлаачид ашиглаж, дүгнэлт хийв.  
 Баримт бичгийн шинжилгээний арга: Судалж буй асуудалтай холбогдох 

судалгааны тайлан, мэргэжлийн ном, сурах бичиг, толь бичиг, бодлого, эрх зүйн 

баримт бичиг, хууль тогтоомжид агуулгын шинжилгээ хийсэн. Тухайлбал, 

мэргэжлийн ёс зүй, эрх зүйн талаар өмнө хийгдсэн судалгааны үр дүн, 

статистикийн мэдээ баримтыг судлан дүн шинжилгээ хийсэн болно.  

Шинжилгээг дараах баримт бичгийн хүрээнд гүйцэтгэв. Үүнд: 

- Байгууллагын дотоод журам болон мэргэжлийн ёс зүйн дүрмүүд,  

- Үндэсний статистикийн хороо, Төрийн албаны зөвлөл, ХЭҮК-ын 

тайлангууд;  

- Холбогдох хууль, тогтоомж; 

- Эрдмийн зэрэг хамгаалсан бүтээл; 

- Хэвлэл мэдээллийн хэрэгслийн болон интернэтийн мэдээ, мэдээлэл гэх 

мэт. 

 Судалгааны мэдээлэл боловсруулалт: Тоон судалгааны мэдээллийг 

боловсруулах, шинжилгээ хийхэд нийгмийн судалгаанд түгээмэл хэрэглэгддэг 

статистик шинжилгээ хийх багц программ болох SPSS 20.0 программыг ашиглан, 

мэдээллийн шинжилгээний боломжит үр дүнгүүд, тухайлбал тайлбарлах болон 

харьцуулсан статистикийн үр дүнг боловсруулан тайланг зохих газарт нь 

хүргүүлсэн. Мөн МУИС-ийн номын санд хүргүүлсэн. Мөн чанарын судалгааны 

ганцаарчилсан болон фокус бүлгийн ярилцлагын аргаар цуглуулсан анхдагч 

мэдээллийг нэгтгэн боловсруулж, үр дүнг тайланд тусгаж ажиллав.  
 

VI. СУДАЛГААНЫ ХАМРАХ ХҮРЭЭ 
 Монголын багш нарын мэргэжлийн ёс зүйн өнөөгийн байдлын талаарх 

социологийн судалгааг хийхдээ боловсролын бүх шатны багш нарын төлөөллийг 

хамруулахыг зорьсон. Түүврийн обьектийн сонголт хийхдээ хүн амын төвлөрөл, 

суурьшил, нутаг дэвсгэрийн бүсчлэл, мэргэшлийн байдал зэрэг хүчин зүйлийг 

харгалзан үзэв. 

 VII. СУДАЛГААНЫ ЗОХИОН БАЙГУУЛАЛТ 
 Судалгаа 2020-2023 онд гурван үе шаттай байв. Нэгдүгээрт мэргэжлийн ёс зүйн 

чиглэлээрх сүүлийн үеийн онолын судалгааны бүтээлүүдийг судлав.  

Хоёрдугаарт, мэргэжлийн ёс зүйн тулгамдсан асуудлыг тодорхойлж, учир 

шалтгаан, нөлөөлөх хүчин зүйлсийг тайлбарлах судалгаа хийж, судалгааны үр 

дүнг системчлэн нэгтгэж, тайлан, судалгаанд суурилсан онолын тайлбартай нэг 

сэдэвт бүтээл туурвив.  

Гуравдугаарт, судалгааны асуудлын талаар томъёолсон, онолын дүгнэлт, 

зөвлөмж боловсруулах, холбогдох талуудтай хэлэлцүүлэг хийх, хэвлэн нийтлэх 

зэрэг байв. 

VIII. СУДАЛГААНЫ ҮР ДҮН  

VIII.1.  Нэг сэдэвт бүтээл 
 

“Багш мэргэжлийн ёс зүй: Асуудал, хандлага”  
нэг сэдэвт бүтээл 

 

“Мэргэжлийн ёс зүйн тулгамдсан асуудал” төслийн хүрээнд нэг сэдэвт бүтээл 

туурвих ажлыг үр дүнгийн даалгаварт тусгасаны дагуу “Багш мэргэжлийн ёс зүй: 

Асуудал, хандлага” нэгэн сэдэвт бүтээлийг “Багш мэргэжлийн ёс зүйн өнөөгийн 

байдал” социологийн судалгааны тайланд үндэслэсэн бичив.  

 Багш мэргэжлийн ёс зүйн асуудлыг шинжлэх ухааны үндэстэй судлах ажлын 

хүрээнд ИДС, ЕБС, СӨБ зэрэг байгууллагын нийт 1493 багшийг хамруулан 

судалсан болно.  

Социологийн судалгааны тоймоос танилцуулбал: 

Судалгааны түүврийн хүрээ: Судалгааны нэгжийг сонгохдоо хэд хэдэн үе 

шаттайгаар сонгох буюу үе шат бүхэнд түүврийн нэгж хэвээр хадгалагдаж, харин 

түүврийн хэмжээ эх олонлогоосоо хамаарч өөр өөр байхаар тооцсон. 21 аймаг, 

9 дүүргийн гурван шатны боловсролын байгууллагын үндсэн багш нараас энгийн 

санамсаргүй түүврийн арга ашиглан судалгаанд хамруулахаар тооцоолсон. 

Түүврийн зохистой хэмжээг тогтоохдоо сонирхон судалж буй асуудалд бодитой 

нөлөөлөх хүчин зүйлүүд болох оролцогчдын нас, хүйс, ажил эрхлэлт, хаяг 

байршил зэрэг нийгэм, хүн ам зүйн гол үзүүлэлтийг ашигласан 

Түүврийн хэмжээ                                                                                   

 

Зураг 1. Түүврийн хэмжээ  

Судалгаанд хамрагдах 3 шатны боловсролын байгууллагад нийт 52160 үндсэн 

багш ажиллаж байна. Түүврийн хэмжээ буюу респондентийн тоог тооцохдоо 95 

хувийн итгэх түвшинтэйгээр 2.5 хувийн алдааны хязгаартайгаар 1493 

респондент судалгаанд хамрагдахаар тооцоолол гарсан.  

Судалгааны мэдээлэл цуглуулах ажлыг 2020 оны 01 дүгээр сараас 04 дүгээр 

сарыг хүртэл, 2022 оны 02 дугаар сараас 04 дүгээр сар хүртэл онлайнаар 

гүйцэтгэсэн. Нийт 1493 хүнийг хамруулан судалгааг авч, боломжтой 

өгөгдлүүдийг ашиглан судалгаанд оролцогчдын статистик мэдээллийг SPSS 

22.0, Excel программуудыг ашиглан боловсруулалт хийж, үр дүнг нэгтгэсэн. 

Өгөгдлийг боловсруулахдаа тайлбарлах, нэгтгэн дүгнэх аргыг ашиглав. 

График 1. Судалгаанд оролцогчдын нас 

 

Судалгаанд оролцогчдын насны байдлыг авч үзэхэд 30-39 насны багш нар 34.3 

хувь, 20-29 насны 26.1 хувь, 40-49 насны багш 26.6 хувь, 50-иас дээш насны багш 

нар 13 хувь эзэлсэн. Бүх насны багш нарыг оролцуулах зорилго тавьж 

ажилласан. Их дээд сургуульд 16 настай элсэгчийн тоо ихэссэн тул ажлын 

талбарт 20 наснаас эхлэн гарах магадлалтай тул 20-29 насны ангилал оруулсан 

болно. 

Судалгаанд оролцогчдын насыг харахад дийлэнх нь эмэгтэй багш нар оролцжээ. 

График 2 Судалгаанд оролцогчдын хүйс 

13%                                                      87% 

Сургуулийн өмнөх боловсролын байгууллага, ерөнхий боловсролын сургууль, 

техникийн болон мэргэжлийн боловсролын сургалтын байгууллага, их, дээд 

сургууль, коллежийн нийт үндсэн багшийн тоо 52160 бөгөөд үүний 42256 нь 

эмэгтэй багш[1] (Хороо, 2021) байдаг аж. Монгол улсын ерөнхий боловсролын 

сургуулийн нийт 35110 багш нарыг хүйсний харьцаагаар авч үзэхэд эрэгтэй багш 

6488, эмэгтэй багш 28642[2] (хороо, 2022) ажээ. Энэхүү судалгаанд оролцогчдын 

87 хувь эрэгтэй, 13 хувь эмэгтэй оролцогч байлаа. 

Судалгаанд оролцогчдыг оршин суугаа газрыг хүснэгтээр харуулбал: 

График 3. Оршин буй газар 

[1] Статистикийн мэдээллийн нэгдсэн сан. 
https://www.1212.mn/tables.aspx?tbl_id=DT_NSO_2002_067V1&CS003_select_all=0&CS003Single
Select=_1_11&YearY_select_all=0&YearYSingleSelect=_2021&viewtype=table2022.05.01 

[2] Статистикийн мэдээллийн нэгдсэн сан. 
https://www.1212.mn/tables.aspx?tbl_id=DT_NSO_2002_067V1&CS003_select_all=0&CS003Single
Select=_3_31&YearY_select_all=0&YearYSingleSelect=_2021&viewtype=piechart.2022.05.01 

Аймаг, сум, нийслэл гэсэн үзүүлэлтээр судалгаанд оролцогчдыг сонгож, асуулт 

илгээсэн бөгөөд орон нутгийн багш нараас судалгаанд түлхүү оролцуулсан. 

Улаанбаатар хотоос 40.8 хувь, аймгийн төвөөс 15.3 хувь, сумдаас 43.9 хувьтай 

оролцлоо.  

График 4. Засаг захиргааны нэгжийн хувьд багш нарын оролцоо 

 

Судалгаанд оролцогчдын 83.3 хувийг ерөнхий боловсролын сургуулийн багш 

нар, 3.7 хувийг их, дээд сургуулийн багш 13 хувийг сургуулийн өмнөх 

боловсролын байгууллагын багш нар эзэлсэн. Сургалтын төвийн багш нарыг 

хамруулсан судалгаа бага тул оролцуулах зорилт тавьсан ч МСҮТ болон 

сургалтын төвийн багш нарын онлайн судалгаанд оролцох идэвх хангалттай бус 

байлаа.  

График 5. Багшилсан жил 

Судалгааг голчлон ерөнхий боловсролын сургуулийн багш нарыг оролцуулах 

зорилго тавин ажилласан. Нийт оролцогчдын дунд эзлэх хувь 80-аас дээш хувь 

байхаар тооцсон. Нийт оролцогчдын 83.3 хувь нь ЕБС-аас, их дээд сургуулиас 

13.1 хувь, сургуулийн өмнөх боловсролын байгууллагаас 3.7 хувь нь оролцлоо. 

МСҮТ-ийн багш нарт асуулга явуулсан боловч оролцоогүй бөгөөд төвөөс 0,1 хувь 

оролцсон. 

Ажилласан жилийн хувьд 0-5 жил ажилласан багш 30.5 хувь байсан бөгөөд бусад 

оролцогч нар 6-аас дээш жилийн ажлын дадлага туршлагатай багш нар 

оролцдог. 

График 6.  Заадаг хичээлийн төрөл 

 
 

 

График 7. Харъяалагддаг байгууллага 

Социологийн судалгаа нь багш мэргэжлийн ёс зүйн асуудлыг онцолсны 

үндсэн дээр өнөөгийн монголын багшийн харилцааны ёс зүй, соёл, багшийн 

нийгмийн дүр төрх, багш мэргэжлийн нэр хүнд, үүрэг хариуцлагыг судалж, 

тулгамдсан ямар асуудал буйг тодруулах зорилго тавьсан.  

Ийнхүү судлаачид хариуцсан бүлэг бүртээ социологийн судалгааны үр 

дүнгээс тоочин дүгнэлт хийсэн тулд энд тэр бүхнийг дэлгэрэнгүй оруулах 

шаардлагагүй гэж үзлээ. Түүнчлэн ажлын тайланг тухай бүрт ШУТС-д хүлээлгэн 

өгч байсан болно.  

 “Багш мэргэжлийн ёс зүй: Асуудал, хандлага” бүтээл нь гурван бүлэг, 10 

хэвлэлийн хуудастай бөгөөд редактороор МУИС-ийн багш профессор 

Г.Эрдэнэбаяр ажиллав. 

Бүтээлийн “Багш мэргэжлийн ёс зүйн үндэс” 1-р бүлгийг Дашдоржийн 

Оюунгэрэл, “Багш мэргэжлийн нэр хүнд, хариуцлага” 2-р бүлгийг доктор 

Мөнхцэрэнгийн Золзаяа, “Өнөөгийн нийгэм дэх багш” 3-р бүлгийг Чулуудайн 

Баярчимэг нар тус тус бичив.  

Нэгдүгээр бүлэгт багш мэргэжлийн ёс зүйн тухай, багшийн харилцааны ёс 

зүй, соёлын асуудлыг нийгмийн эрэлт хэрэгцээтэй, хоёрдугаар бүлэгт багш 

мэргэжлийн нэр хүнд, түүнд нөлөөлж буй хүчин зүйлийг шинжилж, багш 

мэргэжлийн үүрэг хариуцлагыг, гуравдугаар бүлэгт багшийн нийгмийн дүр төрх, 

цахим орчин дахь багшийн ёс зүйн талаарх үнэлэмжийг тус тус тодруулан авч 

үзсэн болно.  

Эдгээрийг бүлэг тус бүрээс нэгтгэн дүгнэвэл:  

Багшийн мэргэжил бол түүнээс ёс зүйн мэдлэг, чадвар, зөв төлөвшил илүү 

шаарддаг онцгой мэргэжил юм. Багшийн харилцааны чухал хүрээнд бол оюутан 

суралцагч, тэдний гэр бүл, мөн хамт олон зэрэг багтдаг. Өнөө үед харилцааны 

соёл, чадвар улам бүр ач холбогдолтой болж байна. XXI зуунд харилцааны ур 

чадварыг чухалчлах болсон бөгөөд “Өөрийгөө чухалчлахдаа гол бус бусдыг 

мэдрэх” чухал хэмээн үзэх болсныг дүгнэлтэд дахин онцолж дурдав. Багш нарын 

дунд ёс зүйн мэдлэг, боловсролоо дээшлүүлэх, мөн тэдний хоорондын 

харилцаанд асуудал байдаг болохыг судалгаанд оролцогчид илэрхийлжээ. 

Тиймээс ёс суртахуунтай багшид байх (харилцааны соёл, харилцах эв дүй, хүний 

оронд өөрийгөө тавьж боддог, өөрийгөө бүх юмны төв гэж үзэлгүй хүнлэг даруу 

байх, өөрийгөө зөв ойлгуулж, бусдыг зөвөөр ойлгодог гэх мэт) суурь чадваруудыг 

сургалт хийх зэрэг үйл ажиллагаагаар дамжуулан үргэлж хүргэж байх 

шаардлагатай. 

Хүмүүсийн харилцах тодорхой хэм хэмжээн дээр харилцааны соёл бий 

болдог. Багшийн ёс зүй, харилцааны соёлын онцлог нь бусад мэргэжлийнхээс 

илүү өндөр түвшинд байхыг шаарддаг бөгөөд энэ нь нийгмийн хөгжлийн ач 

холбогдолтой. Багш мэргэжлийн зорилгодоо хүрэх нэгэн чухал хэрэглүүр бол 

түүний харилцааны чадвар болно. Багш бол харилцааны ёс зүйн хувьд нийгмийн 

бусад төлөөлөлд үлгэр дуурайл үзүүлэхүйц түвшинд хүрч соёлжиж боловсорсон 

байдаг, байх ч ёстой. Тиймээс багш хүн бол бие биедээ болон шавь нартаа үлгэр 

дуурайл үзүүлж, хүндэтгэл хүлээсэн хүн байх болохоос бус тэдэнтэй зүй бус 

харилцаж, үг хэл, үйлдлээр толхилцож суух хүн биш. Багшийн зохисгүй харилцаа 

нь түүний ёс зүйн боловсролыг харуулна. Багш хүн мэдлэг чадвар, харилцаа 

хандлагаараа шавь нартаа үлгэрлэж, бусдыг манлайлагч байна гэдгийг тус нэг 

сэдэвт бүтээлийн нэгдүгээрт бүлэгт судлан дүгнэжээ.  

Тус бүтээлийн хоёрдугаар бүлэгт багш мэргэжлийн хариуцлага, нэр хүндийн 

тухай асуудлыг тал бүрээс нь авч үзсэн. Үүнд, мэргэжлийн ёс зүй нь тухайн 

мэргэжлийн үйл ажиллагааны ёс суртахууны хэм хэмжээг төлөвшүүлж, ёс 

суртахууны зөв сонголт хийх арга замыг судалдаг хэрэглэээний ёс зүйн салбар. 

Тухайлбал, багш мэргэжлийн ёс зүй нь боловсролын салбарын хөгжилд хувь 

нэмэр оруулах ач холбогдолтой. ЮНЕСКО- гийн Боловсролын нийгмийн шинэ 

гэрээнд багш нар бол хамтын хүчин зүтгэлээрээ боловсрол, нийгмийн 

өөрчлөлтийг бий болгох шинэ мэдлэгийг сэдэлжүүлэх хүч гэж үзсэн билээ. Багш 

нь өөрийн мэргэжлийн нэр хүндийг дээшлүүлж, олон нийтийн итгэлийг хүлээх, 

насан туршид суралцах замаар мэргэжлийн мэдлэг, ур чадвараа дээшлүүлж 

байх, суралцагчийн сайн сайханд нөлөөлөх бүхий л үйл хэрэгт анхаарал тавих; 

суралцагчийн сайн сайхны төлөө найз нөхөд, эцэг эх, асран хамгаалагчтай нь 

зөвлөлдөх эрхтэйг хүлээн зөвшөөрөх зэрэг үүрэг хүлээнэ гэдгийг онцолж 

дурдсан. Багшийн хариуцлага нь боловсролын салбарын ахиц дэвшлийн хүчин 

зүйл юм.  

Багш мэргэжлийн нийгмийн үнэлэмж буурах шалтгааныг тодруулж, энэ нь 

тэдний цалин хөлс, урамшууллын тогтолцооноос гадна мэргэжлийн ёс зүйн 

түвшинтэй ихээхэн холбоотой буйг судлаач дэвшүүлсэн тавьсан. Иймд 

боловсролын салбарын оролцогч талууд багш мэргэжлийн нэр хүндийг 

дээшлүүлэхэд анхаарч, багш нарын тасралтгүй хөгжих эрэлтийг хангасан 

бодлого хэрэгжүүлэх нь улмаар манай иргэдийн боловсролын чанар, нийгмийн 

хөгжилд эрс өөрчлөлт авчрах гол хөшүүрэг юм. Багш бол суралцахуйн дизайнер 

гэж үзэх болсон өнөө цагт манай багш нар багшлахуйн мэдлэг, боловсролоо 

тогтмол дээшлүүлэхийг хичээн ажиллаж байна. Ер нь багшийн хөгжлийн асуудал 

нь тэдний ажлын үр дүнгээр хэмжигдэх болно. Олон нийтийн анхаарлыг татаж 

буй багшийн ёс зүйн тулгамдсан асуудлыг засаж залруулахын тулд ёс зүйн 

дүрмийг боловсронгуй болгох, байгууллагын эрхэм зорилгод ёс суртахууны үнэт 

зүйлсийг тусган энэ талаар сургалт, семинарыг тогтмолжуулах нь үр дүнтэй. Мөн 

багш бэлтгэх явцад мэргэжлийн утга учир, үнэ цэнийг танин мэдэж итгэл 

үнэмшил болгох чухал юм. Зарим оронд багшийн мэргэжлийг нийгмийн зүгээс 

чухал хэрэгцээт мэргэжилд тооцон тэднийг бүхий л боломжоор хангадаг нь 

багшийн нийгэмд эзлэх байр суурь, нэр хүнд нэмэгдэх нөхцөл бүрдүүлдэг 

туршлагаас нэвтрүүлэх шаардлагатай талаар судалж дүгнэлт гаргасан байна.  

Гуравдугаар бүлэгт ХX зууны багш өөрийн мэдлэгээ суралцагчдад 

дамжуулан заадаг байсан бол ХХI зууны багш суралцахуйг хөтлөгч, сурахуйг 

дэмжигч болон өөрчлөгдлөө. Багшийн үүрэг нь хичээл заахаас гадна хүмүүжлийн 

ажил давхар эрхэлдэг. Багштайгаа өнгөрүүлэх цаг их тул асран хамгаалагчийн 

үүрэг давхар гүйцэтгэдэг. Багш нар суралцагчиддаа, ялангуяа гэр бүлийн нөхцөл 

муу хүүхдүүдэд эерэг үлгэр дууриал үзүүлэх загвар болдог. Багш мэргэжлийн нэр 

хүндийг өргөж, чанар, чадварыг сайжруулахын тулд багшийн цалин, хөлсийг 

нэмэгдүүлэх, элсэгч оюутныг дэмжих бодлого хэрэгтэй байна. Зарим мэргэжлийн 

багшийн хүрэлцээ хангалтгүй байна. Цаашдаа хөдөө, орон нутаг өөрийн 

бодлогоор багшаа бэлтгэж авахын тулд элсэгчээ дэмжих шаардлага үүснэ. 

Боловсролын байгууллагын багштай холбоотой алдаа дутагдлын талаархи 

маргаантай асуудлуудын нэг нь ёс суртахууны хэм хэмжээг мөрдөх явдал юм. 

Боловсролын байгууллагын багштай холбоотой алдаа дутагдлын талаарх 

маргаантай асуудлуудын нэг нь ёс суртахууны хэм хэмжээг мөрдөх явдал юм. 

Багшийн мэргэжлийн үүрэг нь сурган хүмүүжүүлэх үйл ажиллагааны үр дүнг 

урьдчилан харж, түүнийг хариуцах чадвар, хүсэл эрмэлзэлтэй байх юм. Сурган 

хүмүүжүүлэх үйл ажиллагаа нь тухайн улсын нийгэм эдийн засаг, соёл иргэншил, 

иргэдийн боловсрол, соёлын түвшингөөс шалтгаалан хамаарч эргэх холбоотой 

байдаг. Нэгдмэл нэг бодлого нь суралцахуйн ололт амжилтыг багштай 

холбоотой бүх тодорхойлогч хүчин зүйлстэй уялдуулан авч үзсэн шийдлүүдтэй 

байх хэрэгтэй. Үүнд, ажилд авах шалгаруулалт, багш бэлтгэх сургалт, тэнцвэртэй 

хуваарилан байршуулалт, мэргэжлийн тасралтгүй хөгжил, зохистой цалин хөлс, 

карьерын хувьд ахиж дэвших боломж, ажиллах орчин бүрдүүлэлт зэрэг багтана. 

Багш нарыг ажилд авах, үйл ажиллагааг нь тогтмол үнэлэх, албан тушаалд 

дэвшүүлэх тохиолдолд тэдний мэдлэг чадвар, чадамжийн түвшинг харгалзан 

үзэх ёстой. Сургуулийн болон нэгжийн удирдлагууд тухайн салбарын эсвэл 

хөтөлбөрийн профессор, багш нарын мэдлэг чадварыг дээшлүүлэх хэрэгцээг 

тогтоох, нөөц бололцоог олж илрүүлэх, түүнийг хэрэгжүүлэхэд анхаарах 

хэрэгтэй. 

 

 

 

 

 

 

 

 

 

 

 

 

 

Зураг 2. “Багш мэргэжлийн ёс зүй: Асуудал, хандлага”  



- 24 - 
 

бүтээлийн хавтас 

VIII.2. Багш мэргэжлийн ёс зүйн зөвлөмж  
 

“БАГШ МЭРГЭЖЛИЙН ЁС ЗҮЙН БОЛОВСРОЛЫГ 
ДЭЭШЛҮҮЛЭХ АРГА ЗАМ” 

ЗӨВЛӨМЖ 
 

Багш мэргэжлийн ёс зүйн боловсролыг дээшлүүлэхийн тулд дараах арга 

хэмжээг авах шаардлагатай. 

Үүнд: 

1. Багш бэлтгэдэг их дээд сургуулиас багш мэргэжлийн ёс зүйн хөтөлбөр 

боловсруулж хэрэгжүүлэх шаардлагатай. Ингэхдээ шинжлэх ухааны 

үндэслэлтэй, үндэсний онцлогийг харгалзан, уламжлал, шинэчлэлийг хослуулан 

хийх; 

2. Багш бэлтгэх тогтолцоог сайжруулах, багш бэлтгэх явцад ёс зүйн болон 

мэргэжлийн ёс зүйн мэдлэгийг чанартай олгох; 

3. Багш мэргэжлийн ёс зүйн мэдлэг, ёс суртахууны харилцаа, хандлагыг 

дээшлүүлэх сургалтыг тогтмол зохион байгуулах; 

4. Ёс зүйн мэдлэг, мэргэжлийн ёс зүйн талаарх мэдээллийн түгээх, сурталчлах 

давтамжийг нэмэгдүүлэх; 

5. Сургуулийн веб сайтад ёс зүйн боловсролын чиглэлээр мэдээ, мэдээлэл 

тогтмол байршуулах; 

6. Боловсролын байгууллагууд багш мэргэжлийн ёс зүйн сургалтын хөтөлбөр, 

гарын авлага, зөвлөмжийн материалуудтай байх, мэргэжлийн ёс зүйн болон 

хүний нөөцийн сургалтын зардлыг байгууллагын төсөвт тусган хэрэгжүүлэх; 

7. Бусад орны багш мэргэжлийн ёс зүйн талаарх мэдлэгийн түвшин тогтоох арга, 

туршлагаас өөрийн орны онцлогт нийцүүлэн нэвтрүүлэх; 

8. Багшийн ёс зүйн дэд хороо нь мэргэжлийн нэр хүнд, үүрэг хариуцлагаа 

эрхэмлэх явцад эргэлзээтэй асуудал үүсвэл зөвлөгөө өгөх чадамжтай байх 

шаардлагатай. 

10. Багшийн мэргэжлийн ёс зүйн дүрмийн хэрэгжилтийг хангах талаар 

санаачилгатай ажиллах. 

VIII.3 Эрдэм шинжилгээний хурал, семинар 
 

“Мэргэжлийн ёс зүйн тулгамдсан асуудал” төслийн үр дүнгийн даалгаварт 

хурал зохион байгуулах ажлыг тусгасан билээ. Энэ ажлын хүрээнд эрдэм 

шинжилгээний хурлыг 2022 оны 11 дүгээр сарын 18-ны өдөр МУИС, ШУТИС-ийн  

БуХС болон “Нийгмийн харилцаа, сэтгэл хөдлөл, ёс зүйд суралцахуй” ТББ-тай 

хамтран зохион байгууллаа. Нэг төслөөр бүх мэргэжлийн ёс зүйн асуудлыг 

судлах боломжгүй тул багш мэргэжлийн ёс зүйн тулгамдсан асуудлыг судлах 

зорилго тавьсан болно. Энэ нь цаг үеэ олсон чухал сэдэв байсныг БШУЯ-аас 

2022 оныг салбарын ёс зүйн жил болгон зарласан явдал нотолсон юм. 

 Ёс зүйн хурлыг “Айсуй хүн: Даян дэлхийн шилжилт дэх ёс зүйн сорилтууд” 

гэсэн ерөнхий сэдвийн дор:  

1) Боловсролын ёс зүй,  

2) Ирээдүйн ардчилал, ёс зүй,  

3) Хүйс, жендэр, ёс зүй,  

4) Дижитал шилжилтийн төвд хүнийг тавихуй гэсэн дэд сэдвийн хүрээнд 

илтгэлүүд хэлэлцүүлсэн. Боловсролын ёс зүй дэд салбар хуралдаанд багш 

мэргэжлийн ёс зүйд холбогдох асуудлуудыг эрдэмтэн судлаачид хэлэлцүүлсэн 

болно. Тухайлбал, “Сайн багшийн тухай ойлголт: Өнөөгийн монголын багш 

нарын ёс суртахууны байдал ба ирээдүйн чиг хандлага”, “Цахим эрин дэх 

багшийн дүр төрх”, “Их сургууль ёс зүйн боловсролын төв болох нь”, “Монгол 

Улсын боловсролын салбар дахь ёс зүйн тулгамдсан асуудлууд”, “Академик 

орчин дахь их сургуулийн багшийн ёс зүйн асуудал: Олон улсын баримт 

бичгүүдэд хийсэн анализ”, “Монголын их дээд сургуулийн ёс зүйн дүрэмд хийсэн 

системийн шинжилгээний үр дүн”, “Багшлахуйн менежмент ба ёс зүй” зэрэг 

илтгэл мэргэжлийн ёс зүйн асуудлыг хөндөж, шийдэх арга замыг хэлэлцүүлсэн 

болно.  

Зураг 3. “Айсуй хүн: Даян дэлхийн шилжилт дэх ёс зүйн сорилтууд”  

хурлын анонс  

Зураг 4. “Айсуй хүн: Даян дэлхийн шилжилт дэх ёс зүйн сорилтууд”  

хурлын хөтөлбөр  

 

 
Мөн түүнчлэн тус төслийн удирдагч болон гүйцэтгэгч нар дараах хурлуудыг 

зохион байгуулахад оролцож, ёс зүйн эрдэм шинжилгээний ажлуудаасаа 

хэлэлцүүлж, үр дүнг хэвлүүлсэн болно. Тухайлбал,  

Дэлхийн философийн өдрийг тохиолдуулан Философи, шашин судлалын 

тэнхимээс зохион байгуулсан “Гэр бүлийн ёс зүйн асуудал” (2020), “Ёс зүй цар 

тахлаас үүдэх сургамж ба алсын хараа” (2021), “Гоо зүйн боловсрол ба орчин үе” 

(2021) хурлыг тайланд дурдах нь зүйтэй. 

Монгол Улсын Ерөнхийлөгчийн ивээл дор Улаанбаатар хотноо 27 орны 

500 гаруй эрдэмтэн судлаач оролцож, монголын түүх, антропологи, археологи, 

хэл бичиг, урлаг, утга зохиол, нийгэм, эдийн засаг, хууль эрх зүй, гадаад 

харилцаа, соёл уламжлалын чиглэлээр судалгаа шинжилгээнийхээ үр дүнг 

хэлэлцүүлсэн Олон улсын монголч эрдэмтний XII их хурлыг зохион байгуулахад 

төслийн удирдагч Д.Оюунгэрэл оролцохын сацуу “Төрийн хүний ёс суртахууны 

тухай зарим сурвалжаас тодруулахуй” илтгэлийг хэлэлцүүлж, үр дүнг 

нийтлүүлэхээр зохион байгуулагчдад хүлээлгэн өгсөн болно.  

Зураг 5. Олон улсын монгол судлаач эрдэмтний XII их хурлын анонс (2023).  

VIII.4. Эрдэм шинжилгээний илтгэлүүд 

 

Дотоодын эрдэм шинжилгээний хуралд:  
Баярчимэг Ч. “Ёс зүй цар тахлаас үүдэх сургамж ба алсын хараа” (2021) 

хуралд “Цар тахлын үеийн багшийн үйл ажиллагаа. Гадаад дотоодын хэвлэлийн 

мэдээнд тулгуурлав” сэдэвт илтгэл 

Зураг 6. “Ёс зүй: Цар тахлаас үүдэх сургамж ба алсын хараа” хурлын 

эмхэтгэлийн нүүр   

Зураг 7. “Цар тахлын үеийн багшийн үйл ажиллагаа” илтгэлийн нүүр  

Баярчимэг Ч. “Айсуй хүн: Даян дэлхийн шилжилт дэх ёс зүйн сорилтууд” (2022) 

хуралд “Цахим эрин дэх багшийн дүр төрх” сэдэвт илтгэл.  

Зураг 8. “Айсуй хүн: Даян дэлхийн шилжилт дэх ёс зүйн сорилтууд” хурлын 

эмхэтгэлийн хавтас 

 Зураг 9. “Цахим эрин дэх багшийн дүр төрх” илтгэлийн нүүр   

Золзаяа М. Хиймэл оюун ухааны ёс зүй: сорилт ба хариуцлага. -“Монголын 

нийгэм дэх цахим орчны нөлөөлөл: философи асуудлууд”. ЭШХ-ын 

илтгэлийн эмхэтгэл. УБ.,2020. 

Зураг 10. “Монголын нийгэм дэх цахим орчны нөлөөлөл: философи 

асуудлууд”. ЭШХ-ын илтгэлийн эмхэтгэлийн хавтас 

Зураг 11. Хиймэл оюун ухааны ёс зүй: Сорилт ба хариуцлага 

 илтгэлийн нүүр 

Золзаяа М. Нийгмийн тэгш бус байдлыг дискурсив ёс зүйн үүднээс 

шинжлэх нь. –Олон нийтийн дискурс дэх философийн үүрэг. ЭШХ-ын 

илтгэлийн эмхэтгэл. УБ.,2021. 68-73 дахь тал. 

Зураг 12. Олон нийтийн дискурс дэх философийн үүрэг. ЭШХ-ын 

илтгэлийн эмхэтгэлийн нүүр.  

Зураг 13. “Нийгмийн тэгш бус байдлыг дискурсив ёс зүйн үүднээс 

шинжлэх нь” илтгэлийн нүүр  

Золзаяа М, Дарьхүү Р. Ёс зүйг сэтгэл судлал мэтээр ойлгохуйг залруулах 

нь. //Монгол дахь боловсролын философийн асуудал, хандлага. ЭШХ-ын 

эмхэтгэл. УБ.,2022. 41-52 дахь тал. 

Зураг 14. Монгол дахь боловсролын философийн асуудал, хандлага. 

ЭШХ-ын эмхэтгэлийн хавтас.  

Зураг 15.“Ёс зүйг сэтгэл судлал мэтээр ойлгохуйг залруулах нь” 

илтгэлийн нүүр.  

Оюунгэрэл Д. “Ёс зүй цар тахлаас үүдэх сургамж ба алсын хараа” (2021) 

хуралд “Утилитар онолын үүднээс хэрэглээний ёс зүйн зарим асуудлыг 

тайлбарлах нь” сэдэвт илтгэл,  

Зураг 16.“Ёс зүй: Цар тахлаас үүдэх сургамж ба алсын хараа” 

эмхэтгэлийн нүүр.  

Зураг 17.“Утилитарист онолын үүднээс хэрэглээний ёс зүйн зарим 

асуудлыг тайлбарлах нь” илтгэлийн нүүр. 

Оюунгэрэл Д. “Айсуй хүн: Даян дэлхийн шилжилт дэх ёс зүйн сорилтууд” (2022) 

хуралд “Сайн багшийн тухай ойлголт: Өнөөгийн монголын багш нарын ёс 

суртахууны байдал ба ирээдүйн чиг хандлага” сэдэвт илтгэл,  

Зураг 18. “Айсуй хүн: Даян дэлхийн шилжилт дэх ёс зүйн сорилтууд” хурлын 

эмхэтгэлийн хавтас 

Зураг 19. “Сайн багшийн тухай ойлголт: Өнөөгийн монголын багш 

нарын ёс суртахууны байдал ба ирээдүйн чиг хандлага” илтгэлийн нүүр 

Оюунгэрэл Д. “Бодь мөрийн зэргийн сургаал – орчин үед” хуралд “Бодь 

мөрийн зэрэг зохиол багшийн ёс зүйн тухай” сэдэвт илтгэл. (2023) 

Зураг 20. Бодь мөрийн зэрэг орчин үед хурлын хөтөлбөр

Б. Олон улсын эрдэм шинжилгээний хуралд:  

1. Баярчимэг Ч, Золзаяа М, Оюунгэрэл Д. Хэл, соёл, боловсролын 

тулгамдсан асуудал. (2021) хуралд “Монголын хэвлэл мэдээлэлд багш 

мэргэжлийн ёс зүйн талаар туссан нь” сэдэвт илтгэл.  

Зураг 21.  Хэл, соёл, боловсролын тулгамдсан асуудал ОУЭШ хурлын анонс  

Зураг 22. “Монголын хэвлэл мэдээлэлд багш мэргэжлийн ёс зүйн талаар 

туссан нь” сэдэвт илтгэлийн нүүр.  

Оюунгэрэл Д. Олон улсын монгол судлаач эрдэмтний XII их хуралд (2023) “To 

determine the ethical issues of civil servants based on several resources”. 

Улаанбаатар. 2023 оны 08-р сарын 9-14-ны өдөр.   

Зураг 23. Олон улсын монгол судлаач эрдэмтний XII их хурлын хөтөлбөр 

Зураг 24. “To determine the ethical issues of civil servants based on several 

resources” илтгэлийн нүүр  

VIII.5. Эрдэм шинжилгээний өгүүллүүд 

 
Тус төслийн хүрээнд хэвлэгдсэн өгүүллүүд. Үүнд:  

Оюунгэрэл Д.  Боловсролын зорилгын тухай зарим философичийн үзэл санаа. 

МУИС. Боловсрол судлал сэтгүүл. УБ.,2022 

Зураг 25. МУИС. Боловсрол судлал сэтгүүл. 2022 оны дугаарын хавтас.  

 

 

VIII.5. Эрдэм шинжилгээний өгүүллүүд 

 
Тус төслийн хүрээнд хэвлэгдсэн өгүүллүүд. Үүнд:  

Оюунгэрэл Д.  Боловсролын зорилгын тухай зарим философичийн үзэл санаа. 

МУИС. Боловсрол судлал сэтгүүл. УБ.,2022 

Зураг 25. МУИС. Боловсрол судлал сэтгүүл. 2022 оны дугаарын хавтас.  

 

өгүүллийн нүүр

Оюунгэрэл Д.  Багш мэргэжлийн ёс зүй: тулгамдаж байгаа асуудал ба шийдэх 

арга зам. МУИС. Боловсрол судлал сэтгүүл. УБ.,2023 

Зураг 26. МУИС. Боловсрол судлал сэтгүүл. 2023 оны дугаарын хавтас.  

 

  

өгүүллийн нүүр

Зураг 27. МУИС. Боловсрол судлал сэтгүүл. 2020 оны дугаарын 
хавтас, өгүүллийн нүүр

№ 25 (580) 2023 он

8
Энэ үзэл санааг ярихын өмнө зарим 

соёл дахь өвөрмөц зан үйлийн хоёр жишээг 
авч үзье. 

Жишээ 1. Эртний Персийн хаан 
Дариус аялах дуртай нэгэн байсан бөгөөд 
түүний сонирхлыг татдаг зүйл бол янз 
бүрийн соёл дахь зан үйлүүд байжээ. 
Жишээлбэл, Энэтхэгийн нэгэн овгийнхон 
болох каллатичууд нас барсан эцгийнхээ 
цогцсыг иддэг бол эртний грекчүүдийн хувьд 
чандарлах нь оршуулгын ёслолд хамгийн 
тохиромжтой арга гэж үздэг байв. Соёл 
хоорондын ялгаатай байдлыг хэрхэн үнэлэх 
нь түүний хувьд сонирхолтой байжээ1. 

Грекчүүдийн хувьд нас барсан 
эцгийнхээ цогцсыг идэх нь байж боломгүй 
зүйл бол харин каллатичуудын хувьд 
нас барсан эцгийнхээ цогцсыг шатаах 
нь тэднийг гүн цочролд оруулах зүйл 
байв. Ингэхлээр янз бүрийн соёл дахь ёс 
суртахууны хэм хэмжээ өөр өөр байдаг байх 
нь. Нэг бүлгийн дотор зөв гэж үнэлэгдэж 
байгаа зүйл нь нөгөө бүлгийн хувьд буруу 
хэмээн үнэлэгдэж болох юм. Нас барсан 
хүний цогцсыг идэх үү эсвэл шатаах уу? 

1  James Rachels. The Elements of Moral Philosophy. 1998, р.15

Хэрэв та грек эсвэл каллати хүн байсан бол 
хариулт мэдээж тодорхой. 

Жишээ 2. 1996 онд Нью-Жерси дэх 
Ньюарк олон улсын нисэх онгоцны буудалд 
17 настай Фаузия Кассинджа гэдэг охин 
орогнол хүссэн байна. Тэрээр өөрийн төрөлх 
Баруун Африкийн Того улсаас зугтаж 
ирсэнээ учирласан нь дараах шалтгаантай 
байв. Тус улсад охидын хэлүүг зүсэх мэс засал 
хийдэг байдал нэгэнт уламжлал болсон 
ажээ. Фаузия Кассинджа нь таван охинтой 
айлын отгон нь байв. Ачаа тээврийн ажил 
эрхэлдэг аав нь тус зан үйлийг эсэргүүцэж 
эхний дөрвөн охиноо зэрэмдэглүүлэхгүйгээр 
гэрлүүлж чадсан. Гэвч Фаузияг 16 настай 
байхад нь аав нь гэнэт нас баржээ. 
Ингэснээр тэр авга эгчийнхээ мэдэлд 
очиж, түүний зааснаар мэс ажилд орохоор 
болжээ. Фаузия айдаст автсан бөгөөд гэр 
бүлийн бусад гишүүд нь түүнийг оргон 
зугтаахад нь тусалсан байна. ... Барууны 
орнуудад үүнийг «эмэгтэй хүний   бэлэг 
эрхтнийг зэрэмдэглэх» гэж нэрлэдэг. ДЭМБ-
ын мэдээлснээр “Африкийн 29 улс оронд уг 
зан үйлийг хийдэг бөгөөд ойролцоогоор 125 

ЁС ЗҮЙН РЕЛЯТИВИЗМ, ТҮҮНИЙ ОНЦЛОГ 

Г.Эрдэнэбаяр, доктор, дэд профессор  
Д.Оюунгэрэл, доктор, дэд профессор  

МУИС-ийн Философи, шашин судлалын тэнхим

Түлхүүр үг: Соёлын ялгаа, харьцангуй байдал, ёс суртахуун, ёс суртахууны хэм хэмжээ 

Товч утга: Энэхүү өгүүлэлд янз бүрийн соёлууд ёс суртахууны өөр өөр кодтой тухай 
өгүүлнэ. ХХ зууны 40-50-иад оны үед европ болон америкт нийгэм соёлын онол сэтгэлгээнд 
нэгэн чухал байр суурь бүхий чиглэл орж ирсэн нь соёлын релятивизм байв. Энэ нь улс 
үндэстэн бүрийн соёлын онцлогийг харгалзан үзэх, зарим ард түмний соёлыг зэрлэг, бүдүүлэг 
мэтээр доромжилсон агуулгаар хандахгүй байхыг уриалж, евроцентризм нь хэтэрхий 
явцуурч, туйлширч байгааг шүүмжилж гарч ирсэн. Энэ онолын төлөөлөгчид нь өрөөсгөл 
байдлаас зайлсхийх, соёл хоорондын ялгаатай байдлыг ойлгох, хүндэтгэлтэй хандах 
зорилгыг агуулсан ёс зүйн релятивист үзлийг сөргүүлэн тавьсан юм. Ёс зүйн релятивизмыг 
ойлгох, түүний агуулгыг хүлээн зөвшөөрөх өнцөг хаана байж болох вэ?  

III.6. Ном товхимол 

 
VII.3. “Мэргэжлийн ёс зүйн төлөвшил, хандлага” бүтээл 

Орчин үед дэлхий дахинд мэргэжлийн ёс зүйн асуудлаар сургалт, 

судалгааны ажил улам өргөн цар хүрээтэй болж байна. Учир нь мэргэжлийн ёс 

зүй бол мэргэжилтнүүдийн ёс суртахууныг төлөвшүүлэх, мэргэжлийн ёс 

суртахууны харилцааг сайжруулах, нийгмийн тогтвортой хөгжлийг хангахад 

чухал үүрэг гүйцэтгэдэг, түүнчлэн ЮНЕСКО-гийн зүгээс мэргэжлийн ёс зүйн 

боловсрол бол хүмүүсийг зөвхөн хөдөлмөрийн зах зээлд бэлтгэх гэхээс илүү 

амьдралын үнэт зүйл, үнэ цэнийг авчирдаг болохыг тус номын зохиогч анхаарч 

тус бүтээлээ бичжээ.  

“Мэргэжлийн ёс зүйн төлөвшил, хандлага” бүтээл нь Мэргэжлийн ёс зүйн 

судалгааны тойм, Мэргэжлийн ёс зүйн онолын үндэс, Их дээд сургуульд 

мэргэжлийн ёс зүйн мэдлэг, чадвар, хандлага төлөвшүүлж буй туршлага, 

Мэргэжлийн ёс зүйн хичээлийн агуулга гэсэн дөрвөн бүлэгтэй.   

Нийгэм хөгжихийн хэрээр мэргэжилтэнд тавигдах мэргэжлийн ёс зүйн 

шаардлага нэмэгддэг болохыг гадаадын болон дотоодын бодит кейс, жишээ 

баримтаар нотлон илэрхийлсэн бөгөөд өнөөгийн монголын нийгэмд өндөр 

мэдлэг бүхий иргэн шаардлагатай байгаагийн зэрэгцээ, үүрэг хариуцлагаа 

ухамсарласан, ёс суртахуунтай мэргэжилтэн хэрэгтэй байгаад дүгнэлт хийж 

доктор Ч.Баярчимэг тус бүтээлээ бичсэн.   

Их, дээд сургуульд бэлтгэж буй мэргэжилтэн  нь нийгэм, хамт олны өмнө 

гүйцэтгэх үүрэг, хариуцлагаа ойлгосон, зөв төлөвшилтэй болоход ямар хүчин 

зүйл нөлөөлдөг, ямар арга замаар төлөвшүүлэх боломжтойг тогтоох нь  

нийгмийн шаардлага болон тавигдаж байна. Мэргэжлийн ёс зүй нь нийгмийн 

харилцааг боловсронгуй болгож, суралцагчдыг бие хүн болгон төлөвшүүлэхэд 

энэ бүтээл хувь нэмрээ оруулах нь дамжиггүй.  

Зураг 27. “Мэргэжлийн ёс зүйн төлөвшил, хандлага”  

бүтээлийн хавтас 

 

 

  

Зураг 29.

VII.4. “Мэргэжлийн ёс зүйн түлхүүр нэр томьёоны товч  
тайлбар толь” бүтээл 

 
Төслийн үр дүнгийн даалгаварт дурдсан мэргэжлийн ёс зүйн нэр томьёоны 

тайлбар толь хэвлүүлэх ажлыг суурь судалгааны төслийн хүрээнд хийж 

гүйцэтгэв.  “Мэргэжлийн ёс зүйн түлхүүр нэр томьёоны товч тайлбар толь”-ийг 

Ч.Баярчимэг, Д.Оюунгэрэл нар бичиж, М.Золзаяа хянан тохиолдуулан Тото 

пресс хэвлэлийн газраар хэвлүүлэв. Тус тольд ёс зүйн үндсэн мэдлэг, 

мэргэжлийн ёс зүйд түгээмэл хэрэглэгддэг болон түүнд холбогдох хэрэглээний 

ёс зүйн 180 орчим нэр томьёоны товч тайлбарыг боловсруулан бичив. 

 Нэр томьёо судлаачид “аливаа шинжлэх ухааны тулгуур буюу үндсэн 

ойлголт,  ухагдахуун  (нэгж мэдлэг)-ыг нэрлэсэн нэр томьёог түлхүүр нэр томьёо” 

гэж тодорхойлжээ. Тухайлбал, ёс зүйд сайн, муу, шударга ёс зэрэг 

үндсэн  ойлголт  нь  түлхүүр  нэр  томьёо гэж болно. Ёс зүйн ухааны үндсэн 

ойлголтууд нь мэргэжлийн ёс зүйд ч хэрэглэгддэг тул зохиогчид эдгээрээс гадна 

ёс суртахууны эгэл хэм хэмжээ, эерэг, сөрөг үзэгдлийг илэрхийлсэн 

ойлголтуудыг ч тайлбарласан байна. 

Сүүлийн үед мэргэжлийн холбоод, аж ахуйн нэгж, байгууллагууд 

мэргэжлийн ёс зүйн дүрэм боловсруулж, ёс зүйн зөвлөлийг байгуулахад анхаарч 

идэвх санаачилгатай ажиллах болсон. Иймд ёс зүйн нэр томьёог зөв бөгөөд 

шинжлэх ухааны үндэслэлтэй тайлбарлах хэрэгцээ шаардлага байгааг төслийн 

багийнхан ойлгож, энэхүү толь бичгийг хэрэглэгчдэд хүргэсэн. Манай төслийн 

баг тус суурь судалгааг гүйцэтгэх явцад толь бичиг, судалгааны бүтээл, сурах 

бичгүүд, эрх зүйн баримт зэрэг хэрэглэгдэхүүнд тулгуурлан мэргэжлийн ёс зүйд 

түгээмэл хэрэглэгддэг нэр томьёоны жагсаалт гаргаж тайлбарлан эмхэтгэв. 

Энэхүү тольд мэргэжлийн ёс зүйд холбогдох бүх нэр томьёог багтаах боломжгүй 

бөгөөд бүхэлдээ мэргэжилтнүүдэд санаа сэдэл өгөхөд чиглэгдэж буй. 

Манай улсад мэргэжлийн ёс зүйн судалгаа тодорхой хэмжээнд хийгдэж 

ирсэн бөгөөд зарим мэргэжлийн ёс зүйн гарын авлага, сурах бичиг, цөөн тооны 

эрдмийн зэрэг хамгаалсан бүтээл, нэр томьёоны тайлбар толь хэвлэгдэж 

нийтийн хүртээл болжээ. Төслийн багаас мэргэжлийн ёс зүйн нэр томьёоны товч 

тайлбар толийг хэвлүүлж байгаа нь хэрэглээний ёс зүйн салбарын нэр томьёо 

судлалд чухал ач холбогдолтой болж байна. 

Зураг 28. “Мэргэжлийн ёс зүйн түлхүүр нэр томьёоны товч тайлбар толь” 

бүтээлийн хавтас 

 

 

  

Зураг 30.

ДҮГНЭЛТ 

“Мэргэжлийн ёс зүйн тулгамдсан асуудал” төслийн үр дүнгийн даалгаврын 

биелэлт, хийсэн ажлуудаа дараах байдлаар багцлан дүгнэлт хийв.  

Үүнд:  а）мэргэжлийн ёс зүйн талаар судалгааны үр дүн, б) мэргэжлийн ёс 

зүйг хангах хууль, дүрмийн хэрэгжилт, в) мэргэжлийн ёс зүйн сургалтын үр дүн, 

үйл явцыг зохион байгуулах арга зүйд дэмжлэг үзүүлэх г) мэргэжлийн ёс зүйн 

зөвлөмж боловсруулах д) судалгааны үр дүнг сурталчлах зэрэг болно.  

 Нэгдүгээрт, мэргэжлийн ёс зүйн тулгамдсан асуудлыг багш мэргэжлийн 

хүрээнд судлан гаргаж, түүнд шинжлэх ухааны үндэслэлтэй бодитой үнэлэлт 

дүгнэлт өгч цогц байдлаар хандаж, нэг сэдэвт бүтээл бичсэн нь энэ төрлийн 

судалгааны ажилд тодорхой хувь нэмэр болно хэмээн үзэж байна.  

Хоёрдугаарт, багш мэргэжлийн ёс зүйн тулгамдсан асуудлыг шийдвэрлэх 

арга замыг шинжлэх ухааны үндэстэй боловсруулж, “Багш мэргэжлийн ёс зүй: 

Асуудал, хандлага” нэгэн сэдэвт бүтээл туурвиж, сургалт, судалгааны эргэлтэд 

оруулсан нь  судлаач, оюутнуудын төдийгүй нийгмийн ёс суртахууны төлөв 

байдлыг сайжруулахад бага боловч нөлөө үзүүлнэ хэмээн үзэж байна.   

Гуравдугаарт, төслийн үр дүнд мэргэжлийн ёс зүйн тайлбар толь бичих 

ажил бүрэн хэрэгжсэн бөгөөд энэ нь багш судлаач, мэргэжлийн хүрээнийхэн 

төдийгүй, байгууллага хамт олон, аж ахуйн нэгжүүд өөрийн үйл ажиллагаанд авч 

хэрэгжүүлэхэд чухал хувь нэмэр бүхий бүтээл болсон.  

Дөрөвдүгээрт, “Мэргэжлийн ёс зүйн төлөвшил, хандлага” бүтээл 

мэргэжлийн ёс зүйн онолын үндэс, их дээд сургуульд мэргэжлийн ёс зүй 

төлөвшүүлэхэд гадаад, дотоодын туршлага, мэргэжлийн ёс зүй хичээлийн 

хөтөлбөр, ажиллах жишээ зэргийг онцолж судалсан нь их дээд сургуулийн 

мэргэжлийн ёс зүйн хичээлийн чухал хэрэглэгдэхүүн болно хэмээн үзэж байна.  

Тавдугаарт, төслийн үр дүнгийн даалгаварт тусгасан ёсоор ёс зүйн эрдэм 

шинжилгээний хурал зохион байгуулж, энэ чиглэлийн эрдэмтэн судлаачид санал 

бодлоо солилцон, харилцан туршлагаа солилцсон нь тулгарч буй асуудалд 

шийдэл болох чухал ажил болсон. 

Зургаадугаарт, мэргэжилтэн бэлтгэх үйл ажиллагаанд мэргэжлийн ёс зүйн 

мэдлэг чадварыг олгох, хандлага төлөвшүүлэх асуудалд онцгой анхаарах 

хэрэгтэй юм. Иймээс төслийн хүрээнд судалгаа хийх явцад МУИС-ийн багш 

бэлтгэх хөтөлбөрт “Багш мэргэжлийн ёс зүй” хичээлийн хөтөлбөрийг сайжруулан 

боловсруулж, шинэ хичээл заахаар болсон нь сургалтын үр дүн, үйл явцыг 

зохион байгуулах арга зүйд дэмжлэг үзүүлэх ажил болов.  

Долдугаарт, мэргэжлийн ёс зүйг хангах хууль, дүрмийн хэрэгжилтэнд 

төслийн баг оролцож, тус ажилд онолын мэдлэг, ойлголтыг тайлбарлах, тулгарч 

буй асуудалд кейс жишээг тайлбарлах, онолын семинар зөвлөгөөнд илтгэл 

хэлэлцүүлэх зэргээр оролцов. Үүний үр дүнд Төрийн албан хаагчийн ёс зүйн 

тухай хуулийн ажлын дэд хэсгийн гишүүн, МУИС-ийн Багш, ажилтан, 

суралцагчийн ёс зүйн дүрмийн өөрчлөлтийн ажлын хэсэгт ажиллаж тэдгээр 

хууль, дүрмийг батлуулахад гар бие оролцсон нь төслийн үр дүнгийн нэгэн 

хэрэгжилт хэмээн үзэх үндэстэй.  

Наймдугаарт, “Багш мэргэжлийн ёс зүй: Асуудал, хандлага” нэг сэдэвт 

бүтээлд зөвлөмж боловсруулж нийтлүүлсэн нь мэргэжлийн ёс зүйн зөрчлөөс 

сэргийлэх, ёс зүйн зөрчлөөс үүдсэн нийгмийн хор хохирлыг бууруулахад 

нөлөөлнө хэмээн дүгнэж байна.  

Эцэст нь төслийн үр дүнг олон нийтэд хүргэхэд бодлогын дэмжлэг үзүүлэх, 

мэргэжлийн ёс зүйн асуудлыг үндэсний хэмжээнд мэргэжлийн баг бүрдүүлэн 

илүү дэлгэрэнгүй судалж, өргөн хэмжээнд гүнзгийрүүлэн судлах шаардлагатай 

хэмээн төслийн баг дүгнэж байна.  

Хавсралт. 1  

Судалгааны илтгэлийн жагсаалт 
Дотоодын эрдэм шинжилгээний хуралд:  

1. Баярчимэг Ч. “Ёс зүй цар тахлаас үүдэх сургамж ба алсын хараа” (2021) 

хуралд “Цар тахлын үеийн багшийн үйл ажиллагаа. Гадаад дотоодын 

хэвлэлийн мэдээнд тулгуурлав” сэдэвт илтгэл, 

2. Баярчимэг Ч. “Айсуй хүн: Даян дэлхийн шилжилт дэх ёс зүйн сорилтууд” 

(2022) хуралд “Цахим эрин дэх багшийн дүр төрх” сэдэвт илтгэл, 

3. Золзаяа М. Хиймэл оюун ухааны ёс зүй: сорилт ба хариуцлага. -“Монголын 

нийгэм дэх цахим орчны нөлөөлөл: философи асуудлууд”. ЭШХ-ын 

илтгэлийн эмхэтгэл. УБ.,2020. 

4. Золзаяа М. Нийгмийн тэгш бус байдлыг дискурсив ёс зүйн үүднээс 

шинжлэх нь. –Олон нийтийн дискурс дэх философийн үүрэг. ЭШХ-ын 

илтгэлийн эмхэтгэл. УБ.,2021. 68-73 дахь тал. 

5. Золзаяа М., Дарьхүү Р. Ёс зүй ба боловсрол. //2022. 06-р сарын 20-ны 

өдөр. Бүх шатны боловсрол, сургалтын байгууллагын 2021-2022 оны 

хичээлийн жилийн хаалтын 4-р салбар хуралдаан. 

6. Золзаяа М, Дарьхүү Р. Ёс зүйг сэтгэл судлал мэтээр ойлгохуйг залруулах 

нь. //Монгол дахь боловсролын философийн асуудал, хандлага. ЭШХ-ын 

эмхэтгэл. УБ.,2022. 41-52 дахь тал. 

7. Золзаяа М, Р.Дарьхүү, Оюунгэрэл Д. Өнөөгийн нийгмийн ёс суртахууны 

тулгамдсан асуудал, шийдвэрлэх арга зам. “Өнөөгийн монголын нийгмийн 

ёс суртахууны өөрчлөлт, хандлага” сэдэвт хэлэлцүүлэг. Улаанбаатар, 

Төрийн ордон, 2023 оны 10-р сарын 09-ний өдөр. 

8. Оюунгэрэл Д. “Ёс зүй цар тахлаас үүдэх сургамж ба алсын хараа” (2021) 

хуралд “Утилитар онолын үүднээс хэрэглээний ёс зүйн зарим асуудлыг 

тайлбарлах нь” сэдэвт илтгэл,  

9. Оюунгэрэл Д. “Айсуй хүн: Даян дэлхийн шилжилт дэх ёс зүйн сорилтууд” 

(2022) хуралд “Сайн багшийн тухай ойлголт: Өнөөгийн монголын багш 

нарын ёс суртахууны байдал ба ирээдүйн чиг хандлага” сэдэвт илтгэл,  

10. Оюунгэрэл Д. Хүүхдэд ёс суртахууны боловсрол олгох чухал хэрэгсэл кино 

болох нь.  Гоо зүйн боловсрол ба орчин үе. Улаанбаатар. 2022.05.12 

11. Оюунгэрэл Д. “Бодь мөрийн зэргийн сургаал – орчин үед” хуралд “Бодь 

мөрийн зэрэг зохиол багшийн ёс зүйн тухай” сэдэвт илтгэл. (2023) 

Б. Олон улсын эрдэм шинжилгээний хуралд:  
1. Баярчимэг Ч, Золзаяа М, Оюунгэрэл Д. Хэл, соёл, боловсролын 

тулгамдсан асуудал. (2021) хуралд “Монголын хэвлэл мэдээлэлд багш 

мэргэжлийн ёс зүйн талаар туссан нь” сэдэвт илтгэл.  

2. Оюунгэрэл Д. Олон улсын монгол судлаач эрдэмтний XII их хуралд (2023) 

“To determine the ethical issues of civil servants based on several resources”. 

Улаанбаатар. 2023 оны 08-р сарын 9-14-ны өдөр.   

Хавсралт 2.  

Судалгааны өгүүллийн жагсаалт 
 

1. Оюунгэрэл Д. Боловсролын зорилгын тухай зарим философичийн үзэл 

санаа. МУИС. Боловсрол судлал сэтгүүл. УБ.,2022 

2. Оюунгэрэл Д. Багш мэргэжлийн ёс зүй: тулгамдаж байгаа асуудал ба 

шийдэх арга зам. МУИС. Боловсрол судлал сэтгүүл. УБ.,2023 

 

  

3. Оюунгэрэл Д. Платоны “Агуйн ёгтлол” ба боловсрол. МУИС. Боловсрол 
судлал сэтгүүл. УБ.,2020



- 68 - 
 

 

Хавсралт 3 

Төслийн явцын үр дүн ба нийгмийн соён гэгээрэл 

1. Д.Оюунгэрэл. “Багш мэргэжлийн ёс зүйн тухай”. Өмнөговь аймгийн бүх 

сумдын нийгэм ухааны багш нарт. 2021 он /цахим болон танхимын 

сургалт/   

2. Био ёс зүй, ёс зүйн сургалт. ЮНЕСКО. Улаанбаатар. 2021 оны 06 дугаар 

сарын 17. Их дээд сургуулийн ёс зүйн багш нарын мэргэжил дээшлүүлэх 

сургалтад сургагч багшаар ажиллав.  

3. Д.Оюунгэрэл. Багш нарт зориулсан ёс зүйн сургалт. ЮНЕСКО. 

Улаанбаатар. 2021 оны 10 дугаар сарын 12-15. Сургагч багшаар ажиллав.   

4. Д.Оюунгэрэл. “Иргэний ёс зүйн боловсрол” хичээлийн зарим агуулгыг 

тодруулах нь. Өмнөговь аймгийн бүх сумдын нийгэм ухааны багш нарт. 

2022 он /цахим, танхим/ Дараалсан 3 жилийн нийт 6 удаагийн сургалт.  

5. М.Золзаяа. Мэргэжлийн болон судлаачийн ёс зүй. ШУА-ийн Ботаникийн 

цэцэрлэгт хүрээлэн. Zoom Meet. 2021.06.24. 

6. М.Золзаяа. Мэргэжлийн болон судлаачийн ёс зүйн асуудал. ШУА-ийн Хэл 

зохиолын хүрээлэн. ШУА-ийн Хүрээлэнгүүдийн 1-р байрны хурлын танхим 

Google Meet. 2021.10.18. 

7. М.Золзаяа. Ёс зүй: багш мэргэжлийн ёс зүй. Нийслэлийн ЕБС-ийн 21-р 

сургуулийн багш нарт. 2022.05.05. 

8. М.Золзаяа. Ёс зүй: монголчуудын ёс зүйн сэтгэлгээ. УДЭТ-ийн уран 

бүтээлч нарт. 2022.05.19. 

9. Д.Оюунгэрэл. “Ёс суртахуун гэж юу вэ?” Нийслэлийн 44-р сургуулийн 10 

дугаар ангийн сурагчдад. 2023.10.13  

10. Д.Оюунгэрэл. “Төрийн албан хаагчийн ёс зүй”. Хүнсний аюулгүй байдлын 

үндэсний лавлагаа лабораторийн эрдэм шинжилгээний ажилчдад 

зориулсан сургалт. 2023.11.13  

11. М.Золзаяа. “Ёс суртахууны харилцаа: нөхөрлөл, шударга ёс, үүрэг” СУИС. 

2023.12.12 

12. Д.Оюунгэрэл. Ажлын байрны ёс зүй. Ажлын байрны дадлагажуулагчийн 

сүлжээ байгуулах 2 дахь удаагийн уулзалт. НХХЯ, ХБХХЕГ, Жайка. 2023 

оны 12-р сарын 13 (Лхагва) 

Тайлан бичсэн…………………………………… Д.Оюунгэрэл,төслийн удирдагч, 

доктор (Ph.D) 

  

    Талархал 

Төслийн ажлыг дэмжиж хамтран ажилласан БШУЯ, санхүүжүүлж, явц 

дундын тайлан сонсож зөвлөгөө өгч ажилласан ШУТС-ийн мэргэжилтнүүд, 

төслийн тайлан хэлэлцэж буй эрдэмтэн судлаач, экспертүүд, социологийн 

судалгаанд оролцсон нийт хүмүүс, багш нар, мөн төслийн багийнхандаа чин 

сэтгэлийн талархал илэрхийлье.  

 

 


